
GOUVÈNÈ CUOMO ANONSE LANSMAN YON DEVLOPMAN LOJMAN $10 MILYON 

POU VETERAN YO 
 

48-konplèks inite lojman a bon mache kap bati nan Canandaigua 

 
Gouvènè Andrew M. Cuomo jodia te anonse kòmansman konstriksyon sou yon 
devlopman lojman sipòtif $10.7 milyon pou veteran yo nan Vil Canandaigua. Lojman 
Veteran pou Canandaigua ap bay lojman a bon mache ak sèvis sou plas avèk 48 inite 
pou veteran ansanm avèk fanmi yo ki sanzabri oswa ki gen risk pou vin sanzabri.  
 
“Gason ak fi brav sa yo te defann peyi nou an, epi ede pou asire ke yo gen yon kote 
desan ki ansekirite epi a bon mache ke yo ka rele lakay yo se yon fason tou piti pou 
remèsye yo pou sèvis yo,” Gouvènè Cuomo te deklare. “Mwen fyè pou m ede kreye 
lojman sa pou veteran New York yo ki nan bezwen epi remèsye patnè lokal nou yo pou 
pwojè sa ki enpòtan anpil.” 
 
Devlopman an ap gen ladan senk bilding rezidansyèl de-etaj avèk 48 apatman. Yon 
bilding kominote separe ap loje yon garaj antretyen, sal lesiv, ak biwo Administrasyon 
sèvis livrezon Veteran. Yap mete akote venn-senk inite pou veteran yo ki kalifye pou 
benefis nan Canandaigua VA Medical Center ki sanzabri oswa ki a risk pou vin sanzabri 
ak depandan yo.  
 
Devlopman an se yon patenarya avèk New York State Homes and Community 
Renewal, Biwo Asistans Tanporè ak Dezabilite Eta New York, Rochester Housing 
Authority, Finger Lakes Addictions Counseling & Referral Agency, Inc., Geneva 
Housing Authority, ansanm avèk Administrasyon Veteran Canandaigua. 
 
Komisyonè New York State Homes and Community Renewal James S. Rubin, te 
deklare, “Gouvènè Cuomo te pran yon wòl lidèchip alafwa pou onore epi sipòte veteran 
ak fanmi yo. Devlopman sa, Veterans pou Canandaigua, ap bay bon jan kalite kay 
pèmanan ansanm avèk sèvis sipò pou ankouraje lavi endepandan. Nouvo konplèks sa 
ap rejwenn pwojè enkli Cadence Square ke eta finanse, sa ki te ouvè ane pase sou 
teren Canandaigua Veterans Administration Medical Center, pou reponn a yon bezwen 
lojman nan Canandaigua. HCR fyè pou l fè pati nan efò sa.”  

Komisyonè Biwo Asistans Tanporè ak Dezabilite Eta New York Samuel D. 
Roberts, te deklare, “Gouvènè Cuomo te yon lidè pandan lontan nan pwogram 
devlopman lojman sipòtif, yon bagay li kontinye ap fè avèk Veteran yo pou 
Canandaigua. Sipò lojman se yon zouti enpòtan ki pwouve nan ede estabilize lavi fanmi 
ki sanzabri yo. Pwojè sa ap adrese yon bezwen enpòtan pami veteran ansanm avèk 
fanmi yo nan Canandaigua ak nan rejyon an.” 
 
Administrasyon Veteran, ak Finger Lakes Addictions Counseling & Referral Agency ap 
kontinye bay sèvis sipò. Devlopman an ap gen ladan yon sal reyinyon, stokaj pou 
lokatè, yon sal konferans, lakou pou jwe, yon jaden kominotè ak yon zòn ki fèt pou yon 
park memoryal pou onore veteran yo. Lokatè yo ap resevwa sèvis ke Geneva Housing 
Authority Service Coordinator bay, Administrasyon Veterans ak Finger Lakes Addictions 
Counseling & Referral Agency.  
 
Lwaye brit (lwaye plis sèvis piblik yo) ap ranje apati $640 pou rive a $864 pa mwa, e lap 
abòdab pou kay yo ki gen revni nan oswa anba 50% nan zòn revni mwayen an. Tout 48 
inite yo ap resevwa koupon Asistans Lwaye ki Baze sou Pwojè nan Rochester Housing 
Authority. 
 
Homes and Community Renewal te bay $2.45 milyon nan fon New York State HOME 
ak $5.16 milyon nan kredi lojman revni fèb. Akoz mezi ekonomi enèji enpòtan ki te 
enkòpore nan konsepsyon an, NYS Energy Research and Development Authority te 
bay $121,000 nan rekonpans kap aplike nan depans devlopman an. Rochester Housing 
Authority te atribye pwojè Asistans Lwaye ki baze sou seksyon 8 pou 100% inite yo 
asire ke lojman ap a bon mache pou veteran yo ki bezwen l piplis.  
 
Sou lidèchip Gouvènè Cuomo, yo te kreye lojman a bon mache nan Eta pou veteran yo. 
Nan 2014 sèlman, sis pwojè te jwenn finansman eta pou devlope 210 inite lojman sipòtif 
pou veteran yo, avèk kat pwojè ki te fini. Sanzabri pami veteran yo te diminye 
konsiderableman nan New York ant 2013 ak 2014, dekline pa 45 pousan. 
 
Eric J. Hesse, Direktè Divizyon Afè Veteran Eta New York, te deklare, “Angajman 
Gouvènè Cuomo nan pwojè sa demontre toujou yon lòt egzanp sou lidèchip kontinyèl li 
nan devlope pwogram pou Veteran Eta New York. Pou Veteran yo ki bezwen lojman 
dirab, pwojè sa konbine avèk sèvis sipò enpòtan, ap ede veteran nou yo ansanm avèk 
fanmi yo ki pi vilnerab nan vini yon pati nan kominote a. Se yon privilèj pou fè pati nan 
pwogram sa ke New York State Homes and Community Renewal ak New York State 
Office of Temporary and Disability Assistance, ki pral sèvi pou bay veteran yo ansanm 
avèk fanmi yo lojman a bon mache ak dirab.” 
 
Lidè Minorite Asanble a Brian M. Kolb te deklare, “Avèk jou Veteran ki devan nou, li 
nòmal ke nou selebre yon inisyativ pou ede ak amelyore kalite lavi pou gason ak fi yo ki 
te sèvi peyi nou an avèk kouraj. Se responsabilite nou pou ede veteran lokal yo nan tout 
fason nou kapab. Efò kolaborativ sa pou bay nouvo veteran yo lojman se yon efò ke 
kominote nou an ka fyè.” 

Pamela A. Helming, Sipèvizè Vil Canandaigua te deklare, “Vil Canandaigua 
rekonesan anpil dèske yap fè patenarya avèk anpil ajans, òganizasyon ansanm avèk 
moun yo ki te travay ansanm pou fè vizyon sa vini yon reyalite. Nou felisite Gouvènè 
Cuomo pou lidèchip li ak sipò pou veteran nou yo, e nou remèsye reprezantan yo nan 
eta nou an, Senatè Mike Nozzolio ansanm avèk lidè Asanble Brian Kolb, pou travay san 
relach yo kòm defansè veteran yo. A Geneva Housing Authority nou ofri yon sensè 
remèsiman pou angajman a militè gason ak fi nou yo ki te pote pwojè sa nan reyalite.”  

